
Pemakluman

Kepengerusian ASEAN-Malaysia 2025: Jabatan Perangkaan Malaysia (DOSM) akan mempengerusikan

Jawatankuasa Sistem Statistik Komuniti ASEAN Ke-15 (ACSS15) yang bertujuan untuk memperkukuh

kerjasama statistik ke arah pembangunan serantau yang mampan.

Malaysia julung kalinya berjaya menduduki tempat pertama di peringkat global di dalam laporan

dwitahunan Open Data Inventory (ODIN) 2024/25 dikeluarkan oleh Open Data Watch (ODW) dengan

mengatasi 198 buah negara yang lain. Pencapaian ini merupakan lonjakan ketara daripada kedudukan

ke-67 dalam penilaian ODIN 2022/23.

Kerajaan Malaysia telah mengisytiharkan 20 Oktober sebagai Hari Statistik Negara (MyStats Day),

dengan tema 'Statistik Nadi Kehidupan.' Sementara itu, Hari Statistik Dunia Keempat akan disambut

pada 20 Oktober 2025 dengan tema 'Driving Change with Quality Statistics and Data for Everyone’.

OpenDOSM NextGen adalah medium yang menyediakan katalog data dan visualisasi bagi memudahkan

pengguna menganalisis pelbagai data dan boleh diakses melalui portal https://open.dosm.gov.my.

Announcement

ASEAN-Malaysia 2025 Chairmanship: The Department of Statistics Malaysia (DOSM) will chair the 15th

ASEAN Community Statistical System Committee (ACSS15) which aims to strengthen the statistical

cooperation towards sustainable regional development.

Malaysia has, for the first time, successfully recorded the top position globally in the biennial Open Data

Inventory (ODIN) 2024/25 report released by Open Data Watch (ODW), surpassing 198 other countries.

This achievement marks a significant leap from its 67th position in the ODIN 2022/23 assessment.

The Government of Malaysia has declared October 20th as National Statistics Day (MyStats Day), with

the theme 'Statistics is the Essence of Life.' Meanwhile, the Fourth World Statistics Day will be celebrated

on 20th October 2025, with the theme ‘Driving Change with Quality Statistics and Data for Everyone’.

OpenDOSM NextGen is a medium that provides data catalogue and visualisations to facilitate users'

analysis and can be accessed through https://open.dosm.gov.my

https://open.dosm.gov.my/
https://open.dosm.gov.my/

Penerbitan Indeks Harga Pengguna (IHP), Malaysia ini memaparkan statistik meliputi  

13 kumpulan utama barangan dan perkhidmatan. Ini selaras dengan klasifikasi terkini yang 

berpandukan kepada United Nations "Classification of Individual Consumption According 

to Purpose (COICOP)" yang diterbitkan pada Mac 2018. Penyediaan statistik ini adalah 

berdasarkan konsep dan garis panduan daripada Consumer Price Index Manual: Concepts 

and Methods, 2020 yang diterbitkan oleh International Monetary Fund (IMF). 

Bermula keluaran Januari 2024, bakul barangan dan perkhidmatan IHP telah dikemaskini 

berdasarkan Survei Perbelanjaan Isi Rumah (HES) yang dijalankan bagi tempoh dua belas bulan 

rujukan iaitu dari Januari hingga Disember 2022. Pengemaskinian bakul ini disarankan oleh IMF 

untuk memastikan statistik yang diterbitkan mencerminkan corak perbelanjaan terkini pengguna. 

IHP telah disusun buat kali pertama dengan menggunakan tahun 1967 sebagai tahun asas 

(1967=100). Selepas itu, ia telah diasaskan semula kepada tahun 1980, 1990, 1994, 2000, 2005, 

2010 dan kini masih 2010 sebagai "tempoh rujukan indeks" dengan 2022 sebagai "tempoh 

rujukan wajaran" yang dinyatakan pada harga Disember 2023. Objektif utama IHP adalah untuk 

mengukur perubahan harga barangan dan perkhidmatan yang dibeli oleh isi rumah mengikut 

masa bagi 'bakul' tetap barangan dan perkhidmatan. Indeks ini menggunakan tahun 2010 

sebagai tahun asas. 

Penerbitan ini mengandungi tiga bahagian utama. Bahagian pertama mengandungi infografik 

dan ringkasan penemuan IHP. Bahagian kedua pula memaparkan jadual statistik di peringkat 

Malaysia dan negeri, manakala bahagian terakhir mengandungi nota teknikal yang menerangkan 

konsep dan definisi bagi membantu pengguna memahami statistik yang diterbitkan. 

Jabatan merakamkan setinggi-tinggi penghargaan atas kerjasama dan sumbangan yang 

diberikan oleh semua pihak dalam menjayakan penerbitan ini. Cadangan dan pandangan ke arah 

penambaikan penerbitan ini pada masa hadapan amatlah dihargai.  

 

 

DATO’ SRI DR. MOHD UZIR MAHIDIN 

Ketua Perangkawan Malaysia 

Jun 2025 

The Consumer Price Index (CPI), Malaysia presents statistics covering 13 main groups of 

goods and services. This is consistent with the classification according to the United Nations 

latest "Classification of Individual Consumption According to Purpose (COICOP)”, 

published in March 2018. The compilation is based on the concepts and guidelines of the 

Consumer Price Index Manual: Concepts and Methods, 2020 published by the 

International Monetary Fund (IMF). 

Starting from January 2024 release, the basket of goods and services of the CPI has been 

updated based on the Household Expenditure Survey (HES) conducted for the reference 

period of twelve months from January to December 2022. This exercise follows the 

recommendation by the IMF to ensure that official statistics published reflect the latest 

spending patterns of consumers. 

The CPI was compiled for the first time using 1967 as the base year (1967=100). 

Subsequently, it has been rebased to 1980, 1990, 1994, 2000, 2005, 2010 and now still 2010 

as the "index reference period" with 2022 as "weight reference period" which was expressed 

in December 2023. The main objective of CPI is to measures the changes over time in the 

price of consumer goods and services purchased by households for a constant 'basket' of 

goods and services in a specified time period. This index was compiled using 2010 as a base 

year. 

This publication consists of three main parts. The first part contains the infographic and 

summary of findings on CPI. The second part shows statistical tables at Malaysia and state 

levels, while the last part contains technical notes that explain the concepts and definitions to 

assist users in understanding the published statistics. 

The Department gratefully acknowledges the cooperation and contribution rendered by all 

parties in making this publication a success. Suggestions and views towards improving this 

publication in the future are greatly appreciated. 

 

 

DATO’ SRI DR. MOHD UZIR MAHIDIN 

Chief Statistician Malaysia 

June 2025 

INDEKS HARGA PENGGUNA MEI 2025
Malaysia mencatatkan kadar inflasi 1.2 peratus pada Mei 2025,

kadar terendah dalam tempoh 51 bulan

